
Tovuz hadisələrinin uğurla başa 
vurulmasına yol açan göstəricilərdən 
biri də, sözsüz ki, iqtidar--xalq 
birliyinin real qüvvəyə çevrilərək 
Ermənistanın hərbi-siyasi rəhbərliyinə 
qarşı güclü bir zərbəyə çevrilməsi 
idi. Bu hadisələrin başlaması ilə 
Azərbaycan xalqı dövlət rəhbərliyi 
ilə dünyanı heyrətə gətirəcək bir 
həmrəylik nümayiş etdirdi. Keçirilən 
möhtəşəm aksiyalarda və mötəbər 
bəyanatlarda xalq torpaqlarımı-
zın müdafiəsi üçün nəinki Ali Baş 
Komandanının yanında olmağa, hətta 
onun bir əmri ilə cəbhəyə yollanmağa 
hazır olduğunu da ortaya qoydu. Bu-
nunla Vətənin müdafiəsi məsələsində 
Ali Baş Komandan-xalq vəhdətinin 
əyaniliyinə Azərbaycanın dostları da, 
düşmənləri də şahid oldular. 

Dünya təcrübəsi də göstərir 
ki, Vətənin müdafiəsi baxımından 
iqtidar – xalq birliyi son dərəcə 
vacibdir. Çünki xalq təkcə müharibə 
ehtiyaclarını ödəyə biləcək bir 
qüvvə deyil, həm də Vətənin 
müdafiəsini öz üzərinə götürmüş 
ordunun ilham mənbəyidir. Xalqın 
mübariz iradəsinin üzə çıxarılma-
sı və onun məqsədyönlü şəkildə 
yönləndirilməsi isə Ali Baş Ko-
mandanın təşkilatçılıq fəaliyyətinin 
mühüm istiqamətlərindən biridir. 
Dövlət rəhbərinin, Ali Baş Koman-
danın təşkilatçılıq məharəti ilə xalqın 
mübariz əhval-ruhiyyəsini qovuş-

duraraq onu Vətənin müdafiəsinə 
yönləndirmək olar. Düzgün qurulma-
yan təşkilatçılıq işi isə xalqın inamını 
və iradəsini sarsıda bilər. 

 Tovuz hadisələri dövlət 
rəhbərinin öz fəaliyyətində, xüsusən 
Vətənin müdafiəsində xalqa arxa-
lanmağın, ağır gündə xalqla bir 
yerdə olmağın yeni bir nümunəsini 
göstərdi. Prezident İlham Əliyev 
özünün son çıxışlarında bu bir-
liyi belə dəyərləndirdi: “Bizim 
hərbi qələbəmizi qeyd etmək üçün 
minlərlə insan küçələrə çıxdı, 
minlərlə insan dövlətə, orduya 
dəstək göstərdi. Bu gözəl mənzərə 
vətəndaş həmrəyliyinin bir rəmzi 
idi. Son günlər ərzində baş ver-
miş toqquşmalar və qanlı döyüşlər 
Azərbaycan dövlətinin, ordusunun 
gücünü, xalqla iqtidar arasındakı 
birliyi bir daha göstərdi. Bu gün 
xalq–iqtidar birliyi Azərbaycanda 
sabitliyin inkişafının əsas şərtidir. Bir 
qrup vətənpərvər insan bu işlərə öz 
münasibətini bildirmək, Azərbaycan 
Ordusuna və Ali Baş Komandan kimi 
mənə öz dəstəyini ifadə etmək üçün 
Şəhidlər xiyabanına üz tutdu. Mən 
bu vətənpərvər addımı alqışlayıram. 
Mənə verilən məlumata görə, bu 
insanlar uzun məsafəni piyada qət 
edib və Şəhidlər xiyabanına gedən 
müddət ərzində vətənpərvər şüarlar 
səsləndiriblər-- mənim haqqımda, 
ordumuz haqqında, xalqımız haqqın-
da, Qarabağ haqqında. Bu, bir daha 
onu göstərir ki, Azərbaycan xalqı ağır 
günlərdə bir nöqtəyə vura bilir. Bu, 

xalq--iqtidar birliyini göstərən daha 
bir mənzərə idi”.

Tovuz döyüşləri zamanı tarixi 
zəfərin əldə edilməsinin bir göstəricisi 
də, şübhəsiz, qüdrətli Azərbaycan 
Ordusunun mövcudluğudur. Qəfil, 
namərdcəsinə haqlanmasına baxma-
yaraq, qısa zaman ərzində toparlanan 
və düşmənə sarsıdıcı zərbə endirməyə 
qadir olan belə bir ordunun yaradıl-
ması İlham Əliyevin prezidentliyi 
dövründə Ali Baş Komandan kimi 
əldə etdiyi tarixi nailiyyətlərdən 
biridir. İstənilən cəmiyyət daxilində 
mövcud olan çox sayda ictimai, 
siyasi, mədəni, kütləvi və s. qurum-
lar içərisində heç bir struktur ordu 
qədər mərkəzləşdirilmiş rəhbərliyə 
ehtiyac duymur. Yalnız güclü dövlət 
və güclü mərkəzləşdirilmiş rəhbərlik 
olan yerdə güclü ordu yaratmaq 
mümkündür. Belə güclü dövlətin 
və mərkəzləşdirilmiş rəhbərliyin 
təmsilçisi isə Ali Baş Komandandır. 

Doğru-düzgün və real hədəflərin 
müəyyənləşdirilməsi və ölkə poten-
sialının planlı şəkildə bu hədəflərin 
icrasına yönləndirilməsi indi 
Azərbaycan Ordusunu dünyanın ən 
güclü orduları sırasına yüksəltmişdir. 
Əsası ulu öndər Heydər Əliyev 
tərəfindən qoyulmuş yeni Azərbaycan 
Ordusunun bugünkü səviyyəyə 
çatmasının təminatçısı isə şübhəsiz, 
Ali Baş Komandan İlham Əliyevdir. 
Dövlət başçısının yeritdiyi siyasət 
əsasında Azərbaycan Ordusu dünya-
nın ən müasir silah və hərbi texnikası 
ilə təchiz edilmiş, onun infrastrukturu 

tamamilə dəyişmiş, döyüş hazırlığı ən 
yüksək tələblər səviyyəsinə qaldırıl-
mışdır. 

Azərbaycan Ordusunun sürətli 
inkişafını və Vətənin müdafiəsi üçün 
veriləcək bütün tapşırıqların icrası-
na qadir olmasını Prezident İlham 
Əliyev öz çıxışlarında dönə-dönə 
qeyd etmiş və Ali Baş Komandan 
kimi onun hazırlıq səviyyəsini 
yüksək qiymətləndirmişdir. Tovuz 
hadisələrinin yekunlarına dair çıxışla-
rında da Azərbaycan Ordusu Ali Baş 
Komandanın ən yüksək qiymətinə 
layiq görülmüşdür: “Bu gün biz güclü 
ordu yaratmışıq. Bir daha demək 
istəyirəm ki, Azərbaycan Ordusu bu 
gün istənilən vəzifəni icra edə bilər. 
Son günlər ərzində Azərbaycan Ordu-
su bir daha öz üstünlüyünü göstərdi. 
Mən hesab edirəm ki, bu əməliyyatın 
Azərbaycan Ordusunun şanlı 
tarixində öz yeri olacaq. Azərbaycan 
Ordusu Ali Baş Komandan tərəfindən 
verilən bütün tapşırıqları şərəflə 
yerinə yetirir. Mənim dövrümdə bir 
dəfə də olmayıb ki, tapşırıq verilsin, 
yerinə yetirilməsin”.

Azərbaycan Ordusu öz gücünü 
və qüdrətini 2016-cı ilin aprelində 
Ermənistanın hərbi qüvvələrinin 
təxribatının qarşısının alındığı zaman 
və 2018-ci ilin mayında Naxçıvanın 
Günnüt kəndi ətrafındakı torpaqları 
erməni işğalından azad edərkən də nü-
mayiş etdirmişdi. Ali Baş Komandan 
yuxarıdakı fikirlərində qazanılan bu 
uğurları Azərbaycanın hərb tarixinin 
şərəfli səhifəsi kimi dəyərləndirirdi. 
2020-ci il iyul ayının 12--15-də 
Ermənistan--Azərbaycan sərhədinin 
Tovuz rayonu ərazisində baş verən 
hadisələr zamanı isə Azərbaycan 
Ordusunun bölmələri tamamilə yeni 
bir keyfiyyət ortaya qoydu. Ordunun 
komandir və zabit heyətinin yüksək 
peşəkarlığı, təşəbbüskarlığı və çe-
vikliyi Ali Baş Komandan tərəfindən 
verilən tapşırıqların tam şəkildə yerinə 
yetirilməsinə yol açdı. 

Qısa müddət ərzində bölgədəki 
hərbi qüvvələr bu təcavüzün qarşı-
sının alınmasına səfərbər olundu, 
Azərbaycan Ordusunun malik olduğu 
müasir hərbi texnika çox dəqiqliklə 
işə salındı. Xüsusilə pilotsuz uçan 
təyyarələr Ermənistanın istər sərhəd 

boyu, istərsə də Ermənistanın 
dərinliklərində olan hərbi obyektlərini 
darmadağın etdi, təcavüzkara ağır itki 
verildi. Erməni hərbi qüvvələrinin 
ələ keçirməyə çalışdığı ərazilər geri 
qaytarıldı və düşmənə bu bölgədə bir 
qarış da olsa torpaq verilmədi.

Prezident İlham Əliyev or-
dunun komandir heyətinin, ordu 
rəhbərliyinin Ermənistanın hərbi 
təcavüzünün qarşısının alınması üçün 
göstərdikləri xidməti fədakarlığa 
öz münasibətini o günlərdə belə 
bildirmişdir: “Bizim şanlı ordumuz, 
bizim əsgərlərimiz, zabitlərimiz, 
hərbi komandirlərimiz bu günlər 
ərzində gecə-gündüz yatmadan iş 
başındadırlar. Mən Müdafiə nazirinə, 
Baş Qərargah rəisinə nə vaxt zəng 
edirəmsə, iş başındadırlar -- gecə, 
səhər saat 7-də, axşam saat 10-da, 
gecə saat 2-də. Biz böyük qələbə 
qazanmışıq”. 

Tovuz hadisələri zamanı şəhid 
olan hərbçiləri isə dövlət başçısı 
İlham Əliyev nisgilli duyğularla yad 
etmiş, onların qəhrəmanlığını gənc 
nəsil üçün örnək saymışdır. Bu da 
əslində, Ali Baş Komandan tərəfindən 
Vətən müdafiəçilərinə göstərilən 
qayğının bir nümunəsi idi. Bununla 
İlham Əliyev həm də onu anladırdı 
ki, Vətənin müdafiəsi yolunda canını 
fəda edənlər heç zaman unudulma-
yacaqlar. Əksinə, Azərbaycan xalqı 
haqlı olaraq onlarla fəxr edəcəkdir: 
“General Polad Həşimov, polkov-
nik İlqar Mirzəyev həlak olmuşlar. 
Onların həyatı, torpaq, Vətən uğrunda 
göstərdikləri şücaət, qəhrəmanlıq 
hər bir gənc üçün nümunə olmalıdır. 
Biz fəxr edirik ki, Azərbaycan xalqı, 
Azərbaycan torpağı belə övladlar 
yetişdirib”.

Ölkə rəhbəri İlham Əliyev onu da 
bəyan etmişdir ki, ordunun inkişafı 
və möhkəmləndirilməsi üçün Ali 
Baş Komandan kimi o, gələcəkdə 
də lazım olan tədbirləri həyata 
keçirəcəkdir: “Ordumuz üçün nə 
lazımsa, biz edirik və edəcəyik”. 
Belə bir davamlı siyasət, əslində, 
xalqın və dövlətin milli maraqların-
dan və istəyindən irəli gəlməkdədir. 
Çünki indi bütün xalq da görür ki, 
Azərbaycanın müstəqilliyinə qar-
şı yönəlmiş çağırışların qarşısının 

alınmasının etibarlı yollarından biri 
məhz Azərbaycan Ordusunun daha 
da gücləndirilməsidir. Ermənistanın 
Tovuz istiqamətində sərhədlərimizə 
basqınının qarşısının alınması zamanı 
tarixi zəfər əldə edilməsinin bir 
göstəricisi də Ali Baş Komandan kimi 
İlham Əliyevin şəxsi idarəçilik və 
təşkilatçılıq keyfiyyətləridir. 

Ali Baş Komandanın vəziyyətə 
nəzarəti dərhal öz əlinə alması, baş 
verən təcavüzün aradan qaldırılması 
üçün soyuqqanlılıq , iradə və qətiyyət 

nümayiş etdirməsi, vaxtında verdiyi 
zəruri göstəriş və əmrlərin icrasına 
nail olması çox tezliklə vəziyyətin 
sabitləşdirilməsinə, şəhid olmuş 
hərbçilərin qisasının alınmasına, başlı-
cası isə dövlət sərhədinin Azərbaycan 
hissəsini bütünlüklə nəzarət altına 
götürülməsinə yol açdı: “Dərhal mən 
bütün müvafiq göstərişlər verdim. 
Azərbaycan Silahlı Qüvvələrinə 
göstəriş verdim ki, hərbçilərimizin 
intiqamı alınmalıdır, onların qanı 
yerdə qalmamalıdır və düşmənə elə bir 
zərbə endirilməlidir ki, onu uzun illər 
bundan sonra yaddan çıxarmasın. Gö-
rülmüş operativ tədbirlər nəticəsində 
Ermənistan ordusu layiqli cavabını 
aldı. Onlara sarsıdıcı zərbələr endirildi 
və bu zərbələr əminəm ki, onlara yaxşı 
dərs oldu”. 

İlham Əliyev Ali Baş Komandan 
kimi yalnız ordu qüvvələrinin qisas 
döyüşlərinin keçirilməsini nəzarət 
altına götürmədi. O, eyni zamanda 
Prezident Administrasiyasının müva-
fiq şöbələrinə, Nazirlər Kabinetinə, 
aidiyyatı qurumlara lazımi göstərişlər 
verdi, dövlətin gücünü baş verən 
erməni təcavüzünün qarşısını almağa 
səfərbər etdi. Bu hadisələrin nəticəsi 
də artıq göstərir ki, Ali Baş Koman-
dan döyüş xəttində təşəbbüsün ələ 
alınması və Ermənistanın hərbi-siyasi 
rəhbərliyinin yerində oturdulması 
üçün zəruliliyi və səmərəliliyi şübhə 
doğurmayan qərarlara əl atdı. 

Dünya hərb təcrübəsi birmənalı 
şəkildə onu deməyə əsas verir ki, 
müharibə şəraiti yalnız ordu üçün, 
ölkə üçün, xalq üçün ağır sınaq deyil. 
Bu şərait həm də ölkənin Ali Baş Ko-
mandanının idarəçilik qabiliyyətinin 
sınağıdır. Çünki xalqın da, ölkənin 
də, ordunun da potensialı sonda Ali 
Baş Komandanın idarəçilik məharəti 
ilə birləşərək öz səmərəsini verir. 
Gözlənilməz hadisələr, hərbi şəraitdə 
baş verən kəskin dəyişikliklər bir 
çox hallarda qeyri-adekvat qərarlar 
qəbul edilməsini və onun icrasına da 
fərqli yanaşılmasını tələb edə bilər. 
Belə anlarda Ali Baş Komandanın 
təşkilatçılıq keyfiyyətləri önə çıxır. 

Məhz bu keyfiyyətlər çoxlarının 
gözləmədiyi, inana bilmədiyi, duya 
bilmədiyi qərarların və idarəetmə 

təcrübəsinin meydana gəlməsinə 
yol açır. Yəni müharibə şəraitində o 
halda uğur əldə etmək olur ki, qəbul 
edilmiş qərarlarda ən kiçicik risqlərə 
belə yer verilməsi və bununla da hərbi 
qələbənin əldə edilməsi üçün etibarlı 
baza yaradılsın.

Müharibənin aparılması ilə 
bağlı düzgün və dəqiq qərar qəbul 
edilməsinin nə dərəcədə məsuliyyətli 
bir iş olduğunu əyaniləşdirmək 
üçün hərb filosofu Klauzvits tarixin 
tanınmış sərkərdəsi Napoleonun bir 
deyiminə istinad edirdi. Napoleon 
deyirmiş ki, müharibə qərarının 
verilməsinə və müharibənin apa-
rılmasına o qədər amillər təsir 
göstərir ki, yalnız bu amillərin sayını 
müəyyənləşdirmək üçün Nyuton kimi 
bir riyaziyatçıya ehtiyac vardır. Sonra 
onu da əlavə edirdi ki, bu sonsuz 
sayda amillərin arasından ən düzgün 
seçimi edə bilmək və həmin seçimin 
ən səmərəli həllinə nail olmaq Ali Baş 
Komandandan böyük zəka, duyum 
və fədakarlıq tələb edir. Belə olmasa 
döyüşdən qalib çıxmaq da mümkün 
olmaz. Azərbaycan lideri İlham 
Əliyev də Ali Baş Komandan olaraq 
məhz belə keyfiyyətlərə malik oldu-
ğunu bir daha sübuta yetirdi. Buna 
görə də Ermənistanın və onun hava-
darlarının çox uzaqlara hesablanmış 
məkrli planlarının icrasının qarşısını 
uğurla almaq mümkün oldu.

Ordumuzun İyul zəfərinə aparan 
yol Ali Baş Komandanın düzgün 
rəhbərliyindən və onun qəbul etdiyi 
zəruri-operativ qərarlardan başladı. 
Bu zəfəri həm də böyük qələbənin 
ərəfəsi saymaq olar. Həmin günün 
yaxında olduğunu isə Ali Baş Koman-
danın son bəyanatlarından duymaq 
mümkündür. 

Bu bəyanatlar həm də əminliklə 
onu deməyə imkan verir ki, böyük 
zəfərin addım-addım yaxınlaşdırıl-
ması, Azərbaycan bayrağının işğal 
olunmuş ərazilərə sancılması üçün Ali 
Baş Komandanın son nəticəyə hesab-
lanmış və uğuru şübhə doğurmayan 
strateji xətti vardır: “O ki qaldı, bizim 
addımlarımıza, lazım olan vaxtda 
lazım olan addımları atırıq və ataca-
ğıq. Nəyi ediriksə, dəqiqliklə edirik. 
Son dörd il ərzində üç əməliyyat 
keçirilmişdir, üç toqquşma olmuşdur. 
Üçündə də qalib gəldik. Üçündə də 
bayrağımızı istədiyimiz yerə sancdıq. 
Üçündə də düşmənə sarsıdıcı zərbələr 
endirdik. Bundan artıq hələ ki, nəsə 
demək düzgün olmaz. ...biz bilirik nə 
etmək lazımdır, nə vaxt etmək lazım-
dır və necə etmək lazımdır”. 

Tovuz döyüşlərindən dərhal 
sonra Azərbaycan Prezidenti İlham 
Əliyevin səsləndirdiyi “Biz öz doğma 
torpaqlarımıza qayıtmalıyıq və qayı-
dacağıq” bəyanatının həyata keçəcəyi 
gün indi çox da uzaqda deyil. Bunu 
cəbhədə və beynəlxalq aləmdə əldə 
edilən uğurlar, bir də Ali Baş Koman-
danın inamlı qətiyyəti deməyə əsas 
verir. Ötən hər gün bizi Azərbaycanın 
haqq işinin təntənəsinə, Ali Baş 
Komandanın xalqımıza qazandıracağı 
böyük və son zəfərə yaxınlaşdırır.

Mehman SÜLEYMANOV, 
Silahlı Qüvvələrin Hərbi 

Akademiyasının professoru, tarix 
elmləri doktoru

Qüvvələrinə göstəriş verdim ki, hərbçilərimizin intiqamı alınmalıdır, onların 
qanı yerdə qalmamalıdır və düşmənə elə bir zərbə endirilməlidir ki, onu 
uzun illər bundan sonra yaddan çıxarmasın. Görülmüş operativ tədbirlər 
nəticəsində Ermənistan ordusu layiqli cavabını aldı. Onlara sarsıdıcı zərbələr 
endirildi və bu zərbələr əminəm ki, onlara yaxşı dərs oldu. 

İlham ƏLIYEV 
Azərbaycan Respublikasının Prezidenti

Göründüyü kimi, bu təxribatın 
qabaqcadan hazırlanması haqqında 
deyilənlər özünü doğruldur. Çünki 
Ermənistan rəhbərliyi çox yaxşı bilir 
ki, onlar Azərbaycan Ordusu qarşısın-
da davam gətirə bilməz. 2016- cı ilin 
Aprel döyüşləri də bunu təsdiqlədi. 
Cəmi dörd gün ərzində Azərbaycan 
Silahlı Qüvvələri Ermənistan ordusu-
nu darmadağın etdi. Düşmən böyük 
itki verərək, silah-sursatını atıb qaçdı. 
Rusiyanın Ermənistanı silahlandırma-
sı isə hüquq müdafiəçisi kimi, məni 
xeyli təəccübləndirdi. Axı, bu ölkə 
Ermənistan -- Azərbaycan, Dağlıq 
Qarabağ münaqişəsinin nizamlanmasın-
da ATƏT-in Minsk qrupunun həmsədr 
dövlətlərindən biri kimi, vasitəçilik 
missiyasını öz üzərinə götürüb. Necə 
ola bilər ki, vasitəçi işğalçı ölkəni 
silahlandırır və dinc əhalinin üzərinə 
göndərir? Təbii ki, ATƏT-in Minsk qru-
punun həmsədr dövlətinin Ermənistanı 
silahlandırması işğalçı ölkəyə dəstəkdir. 
Silahlandırma münaqişənin beynəlxalq 

hüququn norma və prinsiplərinə uyğun 
həllinə imkan verə bilməz. Hazır-
da acınacaqlı və aciz durumda olan 
Ermənistana silahlar pulsuz verilir. 

Rusiyanın Ermənistanı ardıcıl 
şəkildə silahlandırması bu ölkənin 
ATƏT –in Minsk qrupunun həmsədri 
statusuna, üzərinə götürdüyü öhdəliklərə 
və 2009- cu il iyulun 10 - da ABŞ, 
Rusiya və Fransa prezidentlərinin 
“Böyük səkkizlik” in İtaliyanın Akvil 
şəhərində keçirilən toplantısı ilə bağlı 
birgə bəyanatda və 2010 - cu il iyu-
lun 26 - da ATƏT-in Minsk qrupunun 
həmsədr dövlətləri olan ABŞ, Rusiya 
və Fransa prezidentlərinin Kanadanın 
Muskok şəhərində qəbul etdikləri birgə 
bəyanatda əksini tapmış status-kvonun 
qəbuledilməzliyi prinsipinə ziddir. 

Yəni, doğrudanmı, ATƏT –in Minsk 
qrupu, xüsusilə Ermənistanı silahlan-
dıran Rusiya unudur ki, münaqişənin 
həlli beynəlxalq hüququn norma və 
prinsiplərinə, BMT Təhlükəsizlik 
Şurasının qətnamələrinə əsaslanmalıdır? 

Bununla bağlı 1993- cü ildə Ermənistan 
qoşunlarının işğal edilmiş ərazilərdən 
qeyd-şərtsiz və dərhal çıxarılmasını 
tələb edən 4 qətnamə qəbul edilib. 
Lakin Ermənistan tərəfi ATƏT-in 
Minsk qrupunun fəaliyyətsizliyindən 
və ikili standartlardan istifadə edərək 
beynəlxalq hüquq normalarını saymır, 
işğalçılıq siyasətinə son qoymur, əksinə, 
ələ keçirdiyi Azərbaycan torpaqlarında 
qanunsuz məskunlaşma siyasəti həyata 
keçirir. ATƏT, İslam Əməkdaşlıq 
Təşkilatı, Avropa Parlamenti, Avropa 
Şurasının Parlament Assambleyası, 
Qoşulmama Hərəkatı kimi beynəlxalq 
təşkilatların oxşar qətnamələrinə məhəl 
qoymayan Ermənistan regionda sülhün 
bərqərar olmasına maneçilik törədir. Bu-
nun əsas təşkilatçılarından biri də işğalçı 
ölkəni silahlandıran dövlətdir.

Rusiyanın Ermənistanı silahlan-
dırması təcavüzkara dəstəkdir və işğal 
rejiminin qorunub saxlanmasına xidmət 
edir. Torpaqlarımıza göz tikən işğalçı 
Ermənistan Rusiyadan aldığı silahlar 
hesabına regionda sülhün yaranmasına, 
təhlükəsizliyin möhkəmlənməsinə ciddi 
maneə yaradır.

Şübhəsiz ki, əvvəllər də müxtəlif 
vaxtlarda təcavüzkar Ermənistanın Rusi-
ya tərəfindən silahlandırılması haqqında 
kifayət qədər faktlar vardır. Məhz bütün 
bunlar Ermənistanı daha da quduzlaşdı-
rır və işğal siyasətini davam etdirməsinə 
rəvac verir. İyulun 12- də Tovuzda 
ermənilərin törətdiyi təxribatlardan 
sonra da Rusiyadan müxtəlif yollarla 
Ermənistana silah daşınması davam 
edir. Hətta Prezident İlham Əliyev bu il 
avqustun 12- də Rusiya Federasiyasının 

Prezidenti ilə telefon danışığı zamanı da 
bu faktı diqqətə çatdırdı. Dövlətimizin 
başçısı dedi ki, iyulun 17-dən bu 
günə kimi Rusiyadan Ermənistana 
hərbi təyinatlı yüklərin daşınmasının 
intensiv xarakter alması Azərbaycan 
ictimaiyyətində narahatlıq və ciddi 
suallar doğurur. Rusiya Prezidentinin 
diqqətinə çatdıraraq bildirmişdir ki, 
Ermənistan--Azərbaycan sərhədində baş 
vermiş hərbi toqquşmadan dərhal sonra 
Rusiyadan Qazaxıstan, Türkmənistan 
və İran İslam Respublikasının hava 
məkanından istifadə edərək, bu günə 
qədər Ermənistana 400 tondan artıq 
hərbi təyinatlı yük daşındığını bildirmiş 
və telefon zənginin əsas məqsədinin bu 
məsələnin aydınlaşdırılması olduğunu 
vurğulamışdır.

Budurmu ATƏT-in Minsk qru-
punun həmsədr dövlətinin üzərinə 
götürdüyü vasitəçilik missiyası? 
Rusiya işğalçı ölkəni silahlandırmaq 
yolu ilə münaqişəni nizamlamaq 
istəyir? Digər həmsədrlər – ABŞ 
və Fransanın bu vaxta qədər işğalçı 
ölkəyə “dur!”deməmələri, sanksiya 
tətbiq etməmələri də bu təşkilatın 
öhdəliklərinə ziddir. Ona görə də ATƏT-
in Minsk qrupu dərhal ləğv olunmalı 
və ya bu təşkilata yeni dövlətlər cəlb 
edilməlidir. Çünki bu qurum fəaliyyətə 

başladığı gündən ikili standarrlardan 
əl çəkmir, inkişafa qarşı hər hansı 
məsuliyyət daşımır və nəzarət etmir. 
Buna görə də heç bir uğurlu fəaliyyəti 
müşahidə olunmayıb. 

ATƏT-in Minsk qrupunun hər 
üç həmsədri öz əməlləri və ayrı - 
seçkilikləri ilə işğalın davam etməsinə 
zəmin yaradır, münaqişənin ədalətli 
həllinə mane olur, işğalçıya hərtərəfli 
yardım göstərir, siyasi və hərbi dəstək 
verirlər. Bu isə öz növbəsində, həmin 
təşkilatın nə zamansa ədalətli, obyek-
tiv mövqe nümayiş etdirəcəyini şübhə 
altına alır. 

ATƏT-in Minsk qrupunun 
fəaliyyətsizliyi göz qabağındadır. Bir 
tərəfdən işğalçını silahlandırır, digər 
tərəfdən isə status-kvonun saxlanılma-
sına şərait yaradır. Hesab edirəm ki, 
bu qurum ləğv edilmirsə, onda formatı 
dəyişdirilməlidir. Vasitəçi üzərinə 
götürdüyü missiyaya görə münaqişəni 
nizamlamalıdır, daha işğalçını silahlan-
dırmalı deyil.

Çingiz QƏNİZADƏ,  
Demokratiya və İnsan Hüquqları 

Komitəsinin sədri, hüquq üzrə 
fəlsəfə doktoru 

Vasitəçi münaqişəni nizamlamalıdır, 
yoxsa işğalçını silahlandırmalı?

Almaniyadakı “Bonn International Center 
for Conversion” (BICC) təşkilatının 
hazırladığı “Global Militarisation Index” 

hesabatında bəzi faktlar diqqətimi cəlb etdi. 
Sənəddə göstərilirdi ki, Ermənistan Avropada ən 
çox silahlanmış dövlətdir. Avropanın ən qüdrətli 
dövlətlərindən biri olan Almaniyada fəaliyyət 
göstərən bir təşkilatın əsassız hesabat hazırlaması 

inandırıcı deyil. Belə bir hesabatı hazırlayan təşkilat faktlara əsaslanır. 
Bu il iyulun 12- də Tovuzla sərhəddəki təxribat zamanı bəlli oldu ki, 
Ermənistana Rusiyadan , Serbiyadan və digər ölkələrdən çoxlu sayda silah, 
o cümlədən minaatan və müxtəlif kalibrli döyüş sursatı göndərilib.

Azərbaycan tankçıları 
döyüş maşınlarının texniki 

vəziyyətini yoxlayıblar

“Beynəlxalq Ordu Oyunları - 2020” yarışları 
çərçivəsində keçiriləcək “Tank biatlonu” müsabiqəsində 
iştirak edən tankçılarımız onların istifadəsinə verilən 
döyüş maşınlarını qəbul edib, texniki qulluq göstərib və 
baxış keçiriblər.

Müdafiə Nazirliyinin mətbuat xidmətindən verilən 
məlumatda bildirilir ki, tank heyətləri və texniki dəstək qrupu 
döyüş maşınlarının mühərrikləri, idarəetmə sistemləri və 
rabitə vasitələrinin texniki vəziyyətini yoxlayıblar.

Qeyd edək ki, Azərbaycan tankçıları avqustun 23-də Çin, 
Belarus və Serbiyadan olan tank heyətləri ilə yarışacaqlar.

Müsabiqə sentyabrın 5-dək davam edəcəkdir.

“Xalq qəzeti”


